12-mavzu: Qishloq xo’jaligi.
Reja:
1. Qishloq xo‘jaligi faoliyati buxgalteriya hisobning mazmuni
2. Tan olish va baholash.

1. Qishloq xo‘jaligi faoliyati buxgalteriya hisobning mazmuni
41-sonli Buxgalteriya hisobining xalqaro standarti “Qishloq xo‘jaligi” deb ataladi va uning maqsadi qishloq xo‘jaligi faoliyatiga tegishli buxgalteriya hisobi yondashuvini va ochib beriladigan ma’lumotlarni belgilashdan iborat.
[bookmark: SL33597]Quyidagi jadvalda biologik aktivlarga, qishloq xo‘jaligi hosiliga hamda yig‘imdan so‘ng qayta ishlash natijasida olingan mahsulotlarga tegishli misollar keltirilgan: [footnoteRef:1] [1:  IAS 41 (Buxgalteriya hisobining xalqaro standarti 41) Qishloq xo’jaligi (tarjima). www.mf.uz – O’zbekiston Resppublikasi Moliya Vazirligi] 

	Biologik aktivlar
	Qishloq xo‘jaligi hosili
	Yig‘imdan so‘ng qayta ishlash natijasida olingan mahsulotlar

	Qo‘y
	Jun gazlama
	Yigirilgan ip, gilam

	Daraxtzordagi daraxtlar
	Kesilgan daraxtlar
	Yog‘ochlar, arralangan taxtalar

	O‘simliklar
	Paxta
	Kalava ip, kiyim

	
	Yig‘ilgan qamish
	Shakar

	Chorva mol
	Sut
	Pishloq

	Chuchqalar
	Go‘sht
	Kolbasa mahsulotlari,
Konservalangan go‘shtlar

	Buta o‘simliklari
	Barg
	Choy, quritilgan tamaki

	Uzum daraxtlari
	Uzumlar
	Vino

	Mevali daraxtlar
	Terilgan mevalar
	Qayta ishlangan mevalar


[bookmark: SL143218]Qishloq xo‘jaligi faoliyati - bu tadbirkorlik sub’ekti tomonidan sotish yoki qishloq xo‘jaligi hosiliga yoki qo‘shimcha biologik aktivlarga aylantirish uchun biologik aktivlarning biologik transformatsiyasini va yig‘imini boshqarishdir. 
[bookmark: SL143219]Qishloq xo‘jaligi hosili - bu tadbirkorlik sub’ektining biologik aktivlarining yig‘ishtirilgan mahsulotidir. 
[bookmark: SL143220]Biologik aktiv - bu tirik hayvon yoki o‘simlikdir. 
[bookmark: SL143221]Biologik transformatsiya - bu biologik aktivdagi sifat va miqdor jihatdan  o‘zgarishlarga sabab bo‘ladigan o‘sish, nasl buzilishi, ishlab chiqarish hamda ko‘payish jarayonlarini qamrab oladi. 
[bookmark: F6127376]Sotish xarajatlari - bu moliyalashtirish xarajatlari va daromad solig‘idan tashqari, aktivni hisobdan chiqarish bilan bog‘liq qo‘shimcha bevosita xarajatlardir.
[bookmark: SL143222]Biologik aktivlar guruhi - bu o‘xshash tirik hayvonlar yoki o‘simliklar umumlashmasidir. [footnoteRef:2] [2:  IAS 41 (Buxgalteriya hisobining xalqaro standarti 41) Qishloq xo’jaligi (tarjima). www.mf.uz – O’zbekiston Resppublikasi Moliya Vazirligi] 

[bookmark: SL143223]Yig‘im - bu mahsulotni biologik aktivdan ajratish yoki biologik aktivning hayot jarayonining tugatilishidir. 
[bookmark: SL143245]Balans qiymati - bu aktivning moliyaviy holat to‘g‘risidagi hisobotda tan olinadigan qiymatidir. 
[bookmark: SL143246]Haqqoniy qiymat - bu baholash sanasida bozor ishtirokchilari o‘rtasidagi odatdagi operatsiyada aktivni sotishda olinishi mumkin bo‘lgan yoki majburiyatni o‘tkazishda to‘lanishi mumkin bo‘lgan narxdir. (MHXS 13 “Haqqoniy qiymatni baholash” ga qarang.)
[bookmark: SL143247]Davlat grantlari - BHXS 20 “Davlat grantlarini hisobga olish va davlat yordamini ochib berish” da ta’riflangandek ta’rifga ega. 
2. Tan olish va baholash
[bookmark: SL33603]Tadbirkorlik sub’ekti biologik aktivni yoki qishloq xo‘jaligi hosilini tan olishi lozim, faqatgina qachonki: 
[bookmark: SL143251](a)	tadbirkorlik sub’ekti aktivni o‘tgan hodisalar natijasida nazorat qilsa;
[bookmark: SL143253](b)	tadbirkorlik sub’ektiga aktiv bilan bog‘liq kelgusi iqtisodiy manfaatlar oqimi sodir bo‘lishining ehtimoli mavjud bo‘lsa; va
[bookmark: SL143255](v)	aktivning haqqoniy qiymati yoki tannarxi ishonchli baholansa.
[bookmark: SL33605]Biologik aktiv dastlabki tan olinishida va har bir hisobot davrining oxirida sotish xarajatlari chegirilgandagi haqqoniy qiymatda baholanishi lozim, bundan 30-bandda keltirilgan haqqoniy qiymatni ishonchli baholash imkoni bo‘lmagan holat mustasnodir. 
[bookmark: SL33606]Tadbirkorlik sub’ektining biologik aktivlaridan yig‘ishtirilgan qishloq xo‘jaligi hosili yig‘im nuqtasida sotish xarajatlari chegirilgandagi haqqoniy qiymatda baholanishi lozim. Bunday baholash o‘sha sanada BHXS 2 “Tovar-moddiy zaxiralar” yoki boshqa tegishli Standart qo‘llanilgandagi tannarx hisoblanadi. 
[bookmark: SL33619]Biologik aktivni sotish xarajatlari chegirib tashlangandagi haqqoniy qiymatda dastlabki tan olishda hamda sotish xarajatlari chegirib tashlangandagi haqqoniy qiymatning o‘zgarishi natijasida yuzaga keladigan foyda yoki zarar u qaysi davrda yuzaga kelgan bo‘lsa, o‘sha davrning foyda yoki zarari tarkibiga kiritilishi lozim.
[bookmark: SL33623]Shunday faraz mavjudki, biologik aktiv uchun haqqoniy qiymat ishonchli baholanishi mumkin. Biroq, ushbu faraz faqatgina shunday biologik aktivni dastlabki tan olinishida inkor etilishi mumkinki, bunda bunday biologik aktiv uchun belgilangan bozor narxlari mavjud bo‘lmaydi yoki haqqoniy qiymatning muqobil baholashlari aniq ishonchsiz deb aniqlangan bo‘ladi. Bunday holatda, biologik aktiv jamg‘arilgan eskirish va jamg‘arilgan qadrsizlanishdan zararlar chegirib tashlangandagi tannarxda baholanishi lozim. Qachonki bunday biologik aktivning haqqoniy qiymatini ishonchli baholash imkoni bo‘lganda, tadbirkorlik sub’ekti uni sotish xarajatlari chegirib tashlangandagi haqqoniy qiymatda baholashi lozim. Qachonki uzoq muddatli biologik aktiv MHXS 5 “Sotishga mo‘ljallangan uzoq muddatli aktivlar va davom ettirilmaydigan faoliyat” ga muvofiq sotishga mo‘ljallangan tasnifining mezonlarini qanoatlantirsa (yoki sotishga mo‘ljallangan sifatida tasniflangan hisobdan chiqarish guruhiga kiritilsa), bunda faraz qilinadiki, haqqoniy qiymat ishonchli baholanishi mumkin.[footnoteRef:3] [3:  IAS 41 (Buxgalteriya hisobining xalqaro standarti 41) Qishloq xo’jaligi (tarjima). www.mf.uz – O’zbekiston Resppublikasi Moliya Vazirligi ] 




Tayanch iboralar
Qishloq xo’jaligi hisobi, foyda va zararlar, biologik aktiv, biologik aktivni dastlabki tan olish, qishloq xo’jaligi hosili, balans qiymat, haqqoniy qiymat, o’zgarishni baholash, yig’im, qishloq xo’jaligi faoliyati.


Nazorat va mulohaza uchun savollar
1. Qishloq xo’jaligi hisobining o’ziga xos xususiyatlari nimalardan iborat?
2. Qishloq xo’jaligi faoliyati deganda qanday faoliyat tushuniladi?
3. Biologik aktiv deganda nimani tushunasiz?
4. Biologik aktivni dastlabki tan olishda nimalarga e’tibor berilishi kerak?
5. Qishloq xo’jaligi hosili deganda nima tushuniladi?

